
Moelain oedji kegagahan.










 Kamoedian dari Konstantinopel dateng prenta, tiga atawa ampat soldadoe bashi bozouk moesti dihoekoem mati.

 Begitoelah perkara chianat di Isnik soeda dibikin abis tjoema bebrapa soldadoe dapet hoekoeman, sedeng laen-laen soldadoe bashi bozouk jang djoega tjampoer dalem itoe perboeatan, begitoepoen orang-orang jang kapalaken itoe niatan menjerang bangsa Christen, tiada sekali dapet hoekoeman dan dilepas kombali dari tahanan zonder dipreksa lebi djaoe perkaranja.

 Imam Reschid telah mengilang. Tiada satoe orang dapet taoe, ka mana ia soeda pergi.

 Mohamed Ali ada idoep beroentoeng sama nona Mrika jang sekarang tiada merasa bentji lagi pada orang-orang Mesehi. Ali pacha jang tjinta pada Mohamed Ali seperti anaknja sendiri, telah nikaken ini anak poengoet pada Mrika, menoeroet adatnja orang Toerki jang hartawan dan bangsawan. Djoega Mohamed Ali bei ada dapet oewang pengidoepan dari ia poenja ajah poengoet, selaen dari ia poenja gadji sebagi luitenant d a n ia dipoedjiken oleh Ali pacha pada generaal-generaal.

 Sampe bebrapa lama Mohamed Ali ada bekerdja di itoe tempat di Monastir. la tinggal di satoe roema ketjil bersama istrinja, di mana ia bisa idoep senang dan tiada kekoerangan satoe apa.

